
Nmr.    LOKWALODIKGANG LA PUSO,      2021 

 

DIKITSISO TSA PUSO  

__________________________________________________________________________ 

 

LEFAPHA LA TSA BOJANALA 

 

NMR.                        2021 

1135 National Environmental Management: Waste Act (59/2008): Draft 
TOURISM ACT, 2014 (MOLAO 3 WA 2014) 

 

DITLWAELO LE MAEMO TSA DITIRO TSE DI BOLOKESEGILENG TSA LEPHATA 
LA TSA BOJANALA MALEBANA LE PAKA YA CORONAVIRUS COVID-19 LE GO 
FETA  

 

Nna, Moh Lindiwe Sisulu, Tona ya tsa Bojanala, ke dira fano, ka fa tlase ga karolo 7(1)(a) ya 
Tourism Act, 2014 (Molao 3 wa 2014), ke phasalatsa fano ditlwaelo le maemo a ditiro tse di 
bolokesegileng a lephata la tsa Bojanala malebana le COVID-19 le maroborobo a mangwe a 
a amanang, mo Šejuleng e e kailweng. 

 

 

 

MOH. LINDIWE SISULU, MP 

TONA YA TSA BOJANALA 

2. 

 
 

LEFAPHA LA TSA BOJANALA 
 

TOURISM ACT, 2014 (MOLAO 3 WA 2014) 

DITLWAELO LE MAEMO A DITIRO TSE DI BOLOKESEGILENG TSA LEPHATA LA TSA 
BOJANALA MALEBANA LE COVID-19 LE MAROBOROBO A MANGWE A A AMANANG 

 
ŠEJULE 

 
LENANE LA DITENG 

 
1. Ditlhaloso 

2. Diakeronimi 

3. Maitlhomo 

4. Matseno 

5. Tiriso ya Ditlwaelo le Maemo 

6. Ditlwaelo le Maemo tsa Ditlhongwa tsa Bojanala 

7. Ditlwaelo le Maemo tsa Mafelo a Dikgatlhegelo 

8. Ditlwaelo le Maemo tsa Mafelo a Mediro, Manyalo, Dikopano le 
Dikokoano 

9. Ditlwaelo le Maemo Mabapi le Dikhiro tsa Pakakhutshwane 

 10. Ditlwaelo le Maemo tsa kwa Marobalong 

 11. Ditlwaelo le Maemo tsa Tirelo ya Dijo 

  12. Ditlwaelo le Maemo tsa Ditlamo tsa Maeto 

 13. Ditlwaelo le Maemo tsa Dikhasino 

 14. Ditlwaelo le Maemo tsa Mabenkele a a Rekisang Dilo Tse Di sa 
Tlwaelegang 



This gazette is also available free online at www.gpwonline.co.za

 STAATSKOERANT, 3 DESEMbER 2021 No. 45568  253

 

 

1. DITLHALOSO 

Mo ditlwaelong le maemong tseno, lefoko kgotsa tlhagiso e e neilweng 
bokao mo Tourism Act, 2014 (Molao 3 wa 2014) e na le bokao jo e bo e 
neilweng, ntle le fa bokao bo kaya ka mokgwa osele— "Molao" o kaya 
Tourism Act, 2014 (Molao 3 wa 2014); 

"Tona" o kaya Tona ya tsa Bojanala. 

"Mafelo a dikgatlhegelo” a akaretsa, mme ga a lekanyetswa go mafelo a go 
itlosa bodutu, mafelo a go nang le ditshamekisi tsa go itlosa bodutu, mafelo 
a go tshameka ka metsi, mafelo a boitumediso a malapa, mafelotshireletso 
a diphologolo, diphaka tsa bosetšhaba, ditshimo tsa dimela, dirapa tsa 
diphologolo, diakwariamo, mafelotshireletso a diphologolo le mafelo a 
mangwe a dikgatlhegelo tsa go itlosa bodutu le setso. 

 
2. DIAKERONIMI 

NDP — Lenaneotlhabololo la Bosetšhaba 
NTSS — Leano la Bosetšhaba la Lephata la Bojanala 
OECD South Africa Economic Survey 2020 — Mokgatlho wa Tlhabololo ya 
Tirisanommogo ya Ikonomi  
PPE — didiriswa tsa boitshireletso 
UNWTO — Mokgatlho wa tsa Bojanala wa Lefatshe wa Ditšhabakopano 
WEF - Foramo ya Ikonomi ya Lefatshe 
WHO — Mokgatlho wa tsa Boitekanelo wa Lefatshe 
POPI – Tshireletso ya Tshedimosetso e e ka ga Gago 
SMS – Tirelo ya Melaetsakhutswe 
 

3. MAITLHOMO 

 Maitlhomo a ditlwaelo le maemo tseno ke go tlamela ka bonnye 
ditiragatso tsa botlhe tse lephata la bojanala le tshwanetseng go 
di obamela go thibela kanamo ya COVID-19 le maroborobo a 
mangwe a a amanang. 

(2)  Ditlwaelo le maemo di tla tlamela gape ka go tshwana go ralala 
mafelo a a etelwang ka go latela ditlamelo tse di rulagantsweng 
ke mekgatlho ya bodirelo le ditheo dingwe tsa tlaleletso tsa 
bosetšhaba. 

4. 

4. MATSENO 

4.1 Pampiritshweu e e ka ga Tlhabololo le Tsweletso ya Bojanala, 1996, e 
gajaana e leng ka fa tlase ga thadiso, e tlhalosa pono le ntlhakemo ya pholisi 
e go tswa go yona Bojanala bo tshwanetseng go e latela mo Aforika Borwa. 
Gareng ga tse dingwe, e tlhagisa ka moo go tseyeng tsia pabalesego le 
tshireletsego ya bajanala go tshwanetseng go nna ntlha ya botlhokwa ya 
pholisi e e tshwanetseng go latelwa go tsosolosa kgolo ya bojanala. Lefatshe 
ka bophara, WEF e tlhagisa pabalesego jaaka nngwe ya metheo ya bogaisani 
jwa kwa mafelong a a etelwang le go tlhatlhoba dinaga mo Tshupaneng ya 
Maeto le Bojanala kgatlhanong le pabalesego le tshireletsego, boitekanelo 
le bophelo ka fa tlase ga tsela ya yona ya Maemo a a Kgontshang. Taelo ya 
pabalesego le yona e botlhokwa jaaka tshwaelo mo The Visitor Experience, 
pilara ya botlhokwa ya NTSS (2016-2026) ya naga. 

4.2 Fa re lebelela leroborobo la gajaana la go ralala lefatshe la COVID- 19 le 
bokao jwa lona mo dikamanong tsa setho, kakaretso ya bolwetse mo tebong 
ka bophara ya pabalesego ya bajanala e nna botlhokwa. Ditlhobaboroko tse 
di amanang le pabalesego le boitekanelo di ile magoletsa thata ka ntlha ya 
COVID-19, ka ntlha ya phetelelo ya yona, le ditsela tse di mabapi le bojanala 
mo nakong e e tlang di tshwanetse go laelwa ke boammaruri jono. 
Maitemogelo a kanamo e e ka tswang e le kwa tlase ya Leroborobo la Ebola 
ka 2014/2015, e e nnileng le ditlamorago tsa kwelotlase mo magorogelong 
a Aforika a palogare ya bokana ka 6% ka kwelotlase ya dipalopedi mo 
dikgaolong tse dingwe, e bontshitse gape botlhokwa jwa boikanyo jwa 
basepedi mo go tseweng ga tshwetso ya bojanala mabapi le mafelo a a ka 
etelwang. Pabalesego le tshireletsego ya bowena, e e amanang le dipopi tse 
di bonalang le tse di sa bonaleng ga e tlhotlheletse fela maitemogelo a 
bajanala mme e tlhotlheletsa le dikgatlhego tsa batho tsa go konotela maano 
a bona a maeto. Go tsosolosa topo ka jalo, jaaka go tlhagisitswe mo 
Leanotsosolosong la Bojanala le le rebotsweng ke Kabinete ka di 21 
Moranang 2021, ke karolo e kgolo mo go tlhotlheletseng tsosoloso ya 
ikonomi ya bojanala. 

Ditlwaelo le Maemo 

4.3 Molao o laela mabapi le tlhabololo ya ditlwaelo le maemo tsa lephata la 
bojanala. Karolo 7(1) (a) ya Molao e naya Tona thata ya go tlhomamisa 
ditlwaelo le maemo a tiragatso ya bojanala jo bo nang le maikarabelo le gore 
go tsweletswe maitlhomo a Molao, gareng ga ditsela tse dingwe. 

4.4  Mo go tlhabololeng ditlwaelo le maemo a tiro e e babalesegileng ya lephata 
la bojanala, maikaelelo ke go nolofatsa tumalano ya bonnye jwa ditiragatso 

tsa botlhe e lephata ka gotlhe le tla di obamelang go thibela kanamo ya 
COVID-19 le maroborobo a mangwe a a amanang. Tsibogelo ya pholisi e 
tsaya gore go tla tsaya lobaka pele ga leroborobo le fokotsega kgotsa go 
fitlhela moento o o fitlhelelwang ke botlhe kgotsa tharabololo e nngwe ya 
bonetetshi e e maleba e nna teng. 

4.5 Ditsela tsa boitekanelo tse di tlhomamisitsweng di tla tlamela gape bajanala 
ba ba solofetsweng le bannaleseabe botlhe ka netefaletso ya gore ditlhagiso 
le ditirelo tsa bojanala tsa Aforika Borwa di na le bokgoni jwa go dira ka 
pabalesego fa COVID- 19 le maroborobo a mangwe a a amanang a tswelela 
go kaelwa ke meono e e amogelesegang lefatshe ka bophara. Di tla tswelela 
go godisa boikanyo jwa basepedi mo go tshegetseng poapoelelo e e nnang 
e tlhagelela. 

4.6 Ditlwaelo le maemo di tla tlamela gape ka go tshwana go ralala mafelo a a 
etelwang ka ntlha ya didiriswa tse di rulagantsweng ke mekgatlho ya 
bodirelo le ditheotlaleletso dingwe tsa bosetšhaba. Ka kakaretso, didiriswa 
tse di farologaneng di akaretsa ditsela tse tharo tsa botlhokwa tsa bophepa 
jo bo tokafaditsweng, sekgala sa go se atumalane, le tirso ya didiriswa tsa 
boitshireletso jaaka ditsereganyo go fokotsa bokgoni jwa tshwaetso ya 
mogare. Dintlha tseo tse di atolositsweng tsa botsereganyi di tla nna motheo 
wa ditlwaelo le maemo mo go samaganeng le ditaelo tsa kaelo ya kanamo 
ya malwetse le jaaka WHO le bothati jwa selegae jwa tsa boitekanelo di 
laetse. 

Mabapi le go Busetsa Ditiro tsa Bojanala 

4.7 COVID-19 e lerile dikganelo tsa mesepele tse di iseng di nne teng mo ditirong 
tsa dikgwebo go ralala lefatshe mme morago ikonomi ya bojanala e 
phutlhame. Jaaka dinaga di ithuta go tshela mmogo le mogare, go ne ga 
tlhangwa diporotokolo tsa tshireletsego di le mmalwa go kaela go bulwa go 
go sireletsegileng ga ikonomi ya lefatshe lotlhe. Lephata la tsa Maeto le 
Bojanala lefatshe ka bophara le lona le ne la phasalatsa diporotokolo tsa 
tshireletsego mabapi le go bulwa gape go go sireletsegileng ga lephata. Fela 
jalo, Lephata la Poraefete la Bojanala mo Aforika Borwa le lona le golotse 
diporotokolo tsa lona tse di tlhomamisitsweng mabapi le tiro ya lephata ka 
motsi wa leroborobo. 

4.8 Go tlhangwa ga diporotokolo tse di farologaneng tsa tlhomamiso ya 
tshireletsego go bontsha bomasisi jo bannaleseabe ba tsayang COVID- 19 le 
maroborobo a mangwe a a amanang ka teng le ipaakanyetso ya go fetola 
ditiro go kgontsha ditiro tsa ikonomi tse di tswelelang ntle le go kgoreletsa 
dikgatlhego tsa go thibela kanamo e e etegetseng ya mogare. Ditlwaelo le 
maemo tse di tshitsintsweng di tsere gape go tswa mo dikaelong tsa 
boditšhabatšhaba mo lephateng  la tsa maeto le bojanala go akaretsa le 

6. 

bothati jwa boitekanelo jwa lefatshe lotlhe le jwa selegae gape le dikgato tse 
di tserweng ke mebuso go netefatsa pulo gape e e sireletsegileng. 

. 

Bokao jwa Pholisi 
 

4.9 Tlhabololo ya bojanala e lateletswe mo Aforika Borwa jaaka sediriswa 
sa pholisi go tsibogela kgwetlho e kgolo ya ikonomi ya kgolo e e 
akaretsang le tlhokego ya go fokotsa botlhokatiro. Lephata le tswelela 
go tshegetsa e bile le na le bokgoni jwa go tlhama ditiro tse dingwe ka 
ntlha ya semelo sa lona sa bodiri jo bo tseneletseng. Mo godimo ga 
moo, bojanala bo ngoka dipoelo tsa kananyo ya madi tsa naga le dinaga 
disele. 

 
4.10 Maikaelelo a pholisi mabapi le ditlwaelo le maemo ke go— 

(a)  busetsa botlhokwa jo bo tswelelang jwa bojanala mo maanong a 
puso a tlhabololo ya ikonomi. Ka go aga go tswa mo kakaretsong 
ya bojanala mo dipoeletsong kgapetsakgapetsa tsa maano a 
ikonomi a Tsela e Ntšhwa ya Kgolo le NDP (2030), poelomannong 
ya bojanala e karolo ya botlhokwa ya poelomannong ya ikonomi 
ya naga go tswa mo leroborobong la COVID-19. OECD South Africa 
Economic Survey 2020 e gatelela kemo ya bojanala jaaka sediriswa 
sa kgolo e e tswelelang e bile e; 

(b)  akaretsa COVID-19 le maroborobo a a amanang jaaka dikgoreletsi 
tse di tlhagelelang tsa bojanala. Tloso ya dikgoreletsi tsa go tsaya 
mosepele ke moono o o tlhomilweng mo Leanong la Bosetšhaba 
la Lephata la Bojanala. Dikgoreletsi di na le tlhotlheletso e e sa 
siamang mo ditshwetsong tsa go tsaya mosepele e bile go 
samagana le tsona ke karolo ya botlhokwa ya leano la kgolo la 
bojanala. Fa le sena go tsena mo tirisong, maemo a tla diriswa 
jaaka motheo, go latela diphetogo, wa go tsibogela dikgoreletsi tse 
dingwe tse di amanang tse di ka tlhagelelang mo isagong; le 

(c)  tlamela ka tlhomamisetso ya pholisi ya gore dintlha tsotlhe tsa 
botlhokwa di lateletswe go laola dikotsi tsa boitekanelo. Bojanala 
ke lephata le le nang le kgaisano e e kwa godimo lefatshe ka 
bophara le le nang le mafelo a a makgolokgolo ao batsayamaeto 
ba ba nang le bokgoni ba ka a etelang. Go laola dikotsi tsa 
boitekanelo tsa COVID- 19 le maroborobo a mangwe a a amanang 
gajaana ke ntlha ya botlhokwa mo ditsholofelong tsa bajanala e 
bile go nna teng ga ditsela tsa go ralala lefatshe tse di 
tsepamisitsweng tsa mafelo a a etelwang go tla baya Aforika 

Borwa mo maemong a mantle a go siamela maitemogelo a 
mosepele a a sireletsegileng. 

 
4.11 Tlhomamo mo tirisong ya ditsela go ralala dikgato tsa go netefatsa 

boleng e tla nna botlhokwa go netefatsa gore maitlhomo a ditlwaelo le 
maemo a fitlhelelwa. Seno se tla fitlhelelwa ka boineelo jwa 
bannaleseabe. 

Dikaelo tsa Mokgatlho wa tsa Bojanala wa Lefatshe wa Ditšhabakopano 

4.12 Mekgatlho e e farologaneng ya boditšhabatšhaba e tlhamile tiro ya 
setegeniki mabapi le pulo e e sireletsegileng ya ikonomi ya lefatshe 
lotlhe. UNWTO, bothati jwa lefatshe lotlhe mo maetong le mo 
bojanaleng, le bona bo tlhamile tiro ya setegeniki e e tsenyeletsang 
maeto a difofane, kgorogo kwa melelwaneng, ditlhongwa tsa go tshola 
bajanala le dikgatlhegelo. UNWTO e tshitsintse ditsela tse di 
kgabaganyang tsa lephata la poraefete tse di latelang. 

(a)  Go tsenngwa mo tirisong ga diporotokolo tsa lefatshe lotlhe tse di 
ruantsweng tsa boitekanelo, tshireletsego le bophepa;  

 
(b)  go katisetsa badiri diporotokolo tsa pabalesego le tshireletsego 

gape le kabo ya ditirelo e e sireletsegileng; 
 
(c)  go phephafatswa ga boalogodimo bongwe le bongwe 

kgapetsakgapetsa, go dirisa ditlhagiso le dibolayatwatsi tse di 
tsamaelanang le ditlhokego le ka kelotlhoko e kgolo go 
maalogodimo a a kgongwang kgapetsakgapetsa; 

 
(d) go loga maano a fa go ka diragala gore moeng kgotsa modiri a lwale 

a le mo lefelong; 
 
(e) go tlhama dikomitithulaganyo tsa ka fa gare tsa COVID-19 le 

maroborobo a a amanang go sala morago tsenyotirisong le tiragatso ya 
diporotokolo le kabo ya ditirelo; 

 
(f)  go tlhama gape ditsamaiso tse di mabapi le mekgwatiriso ya go sa 

kgomeng ya sedijitale mo mafelong otlhe a a kgonang go kgongwa; 
 
(g) go tshola direkoto tsa tshedimosetso ya dipalopalo ya togamaano 

le taolo ya bojanala ka thulaganyo e e feletseng mmogo le bothati 
jwa bosetšhaba jwa dipalopalo tsa bojanala; le  

 
(h) go tsweletsa puisano ya loago le go dira go netefatsa boitekanelo le 

botsogo jwa badiri le tikologo ya tiro. 



This gazette is also available free online at www.gpwonline.co.za

260  No. 45568 GOVERNMENT GAZETTE, 3 DEcEMbER 2021

8. 

 
Dintlha tsa go Kaela go Bulwa ga Lephata 

4.13 Go latela maemo ano le ka moo batho ba tlhokafalang ka teng mo 
Aforika Borwa, go bulwa gape ga lephata la bojanala go kaelwa segolo 
ke bopaki jwa tsa kanamo ya malwetse go etswe tlhoko tlhomamiso ya 
kelo ya tshwaetsano. Gareng ga tse dingwe, dintlha tse di latelang di tla 
laela go tsewa ga tshwetso mabapi le go bewa ga nako le mokgwa wa 
go dira wa bojanala le maphatatlaleletso a jona: 
(a)  Kwelotlase mo palong ya ditshwaetso tsa COVID-19 le 

maroborobo a mangwe a a amanang; 

(b) boitekanelo le tshireletsego ya badiri; 

(c) leanotiro mo lebakeng la tshwaetso magareng ga bajanala kgotsa 

badiri; 

(d) tirisanommogo magareng ga bothati jwa selegae le lephata la bojanala 

go netefatsa karogano ya tshedimosetso;  

(e) go katiswa ga badiri mo ditlhongweng ka ga COVID-19 le maroborobo 

a mangwe a a amanang;  

(f) taolo ya badiri mabapi le dipalo mo mafelong a tiro; 

(g) tlamelo ya tshedimosetso e e tlhamaletseng go bajanala mabapi le 

ditsela tsa boitekanelo; 

(h) thibelo ya ditshwaetso le ditsela tsa taolo; le 

(i) sekgala sa go se atumalane le bophepha. 

 
Meono e e Kaelang Maeto a a Sireletsegileng a se na Dikgoreletsi le go 
Bulwa Gape ga Lephata  

4.14 Tsamaiso ya go bulwa gape ga lephata la bojanala ka mokgwa o o 
sireletsegileng e bile o se na dikgoreletsi e baya mosepedi kwa 
setlhoeng sa tsela nngwe le nngwe. Meono e e latelang e tlhaloswa ke 
UNWTO: 

 
(a)  Go se kgethololwe ga basepedi;  

(b)  tlhaeletsano e e tlhapileng ka ga diporotokolo le 

melawanataolo ya boitekanelo le melawanataolo; 

(c) Melaetsakhutswe go bajanala fa ba goroga go ba itsise ka ga melawana 
le melawanataolo e e beilweng; 

(d)  karogano ya tshedimosetso fa fela go dumalanwe;  

(e) melawana ya sekgala sa go se atumalane;  

(f) mekgwa e e gatetseng pele ya go inetefaletsa loeto ntle le go 

amana le ope; 

(g) go fitlhelela mo inthaneteng lenanetiriswa la patlomotlhala; 

(h) tuelo le inetefaletso ya leeto ntle le kamano; le  

(i) dithekete tsa seileketeroniki le dipeeletso tsa maeto ka inthanete mabapi le 

go etela mafelo a kgatlhegelo le a go itlosa bodutu. 

 
5. TIRISO YA DITLWAELO LE MAEMO 

Ditlwaelo le maemo tseno di tla diriswa mo lephateng la bojanala 
bosetšhaba.  

6. DITLWAELO LE MAEMO TSA DITLHONGWA TSA BOJANALA 

Boipaakanyetso Tiro 

Motho yo o rwalang maikarabelo a setlhongwa sa bojanala o tshwanetse 
go— 

(a) tlhama leanothibelo le le akaretsang leano la go phepafatsa le go 
bolaya ditwatsi; 

(b) nna le maemo a a tlhokegang a badiri mabapi le tiro; 
(c) nna le dithekenoloji tse di kopanyang go kgontsha tiriso ya metšhini 

jaaka go duela ntle le go amana le ope; 
(d) netefatsa kobamelo ya diporotokolo tsa sekgala sa go se atumalane 

le go dirisa matshwao go buisana ka tlhamalalo le bajanala le badiri; 
(e) tsenya mo tirisong ditlhatlhobo tsa tshireletsego tsa bajanala le badiri 

ba ba tsenang mo lefelong le go netefatsa gore badiri ba nna kwa gae 
fa ba itemogela matshwao a COVID-19; 

(f) thapa motlhankedi wa boitekanelo le tshireletsego le go tlhalosa ka 
botlalo ditiro le maikarabelo a gagwe; 

(g) dira foromo ya tlhomamiso ya bongaka le kemo ya mosepele e e 
tsamaelanang le POPI; le  

(h) tlhama ditsamaiso tse di tlhomamisitsweng mabapi le badiri le 
bajanala ba ba nang le matshwao a COVID-19 le maroborobo a 
mangwe a a amanang. 

Boipaaakanyo 

Motho yo o rwalang maikarabelo a setlhongwa sa bojanala o tshwanetse 
go— 

(a) katisa badiri ka ga COVID-19 le maroborobo a mangwe a a amanang 
go tsamaelana le dikgakololo tsa gajaana tsa boitekanelo go tswa kwa 
bothating jwa tsa boitekanelo le WHO; 

(b) tsenya mo tirisong diporotokolo tsa badiri, khoutu ya maitsholo le 
dikaelo mabapi le ditiro tsa badiri; 

(c) katisa gape badiri ka ga taolo ya tshwaetso, go aparwa ga disireletsi, 
bophepha le go tshola sekgala sa go sa atumalane; le  

(d) ela tlhoko ka dinako tsotlhe boitekanelo jwa badiri go netefatsa go 
tsenngwa mo tirisong ga dikaelo ka bothati jwa tsa boitekanelo. 
 

Maitemogelo a a Sireletsegileng 

Motho yo o rwalang maikarabelo a setlhongwa sa bojanala o tshwanetse 
go— 

(a) tsenya mo tirisong ditiragatso tse di tokafaditsweng tsa polao ya 
twatsi le phephafatso; 

(b) tsenya mo tirisong le go buisana ka ga ditsamaiso tsa tshireletsego tsa 
bajanala go akaretsa le sekgala sa go se atumalane; 

(c) tokafatsa tshireletsego ya dijo le bophepha mo mafelong a go jela le 
mo diresetšhuranteng; le 

(d) tsenya mo tirisong phephafatso e e tokafaditsweng, polao ya twatsi le 
sekgala sa go se atumalane mabapi le mediro. 

Go Aga Botshepegi le Boikanyego 

Motho yo o rwalang maikarabelo a setlhongwa sa bojanala o tshwanetse 
go— 

(a) netefatsa gore tlhaeletsano le badirisi ka tiriso ya thekenoloji le ka 
namana ka ga diporotokolo tsa tshireletsego le bophepha e 
tlhamaletse e bile e motlhofo; 

(b) tsenya mo tirisong matshwao a a bonagalang mo lefelong go 
sedimosetsa bajanala ka ga diporotokolo tsa phephafatso le sekgala 
sa go se atumalane; le 

(c) tlamela ka dikaelo tse di tsamaelanang le kgakololo ya bothati jwa 
boitekanelo go bajanala, tse di akaretsang go apara dimaseke tsa 
sefatlhego, bophepha jwa diatla le sekgala sa go se atumalane. 

7. DITLWAELO LE MAEMO TSE DI MABAPI LE MAFELO A DIKGATLHEGELO  

Boipaakanyetso Tiro le Nonofo ya Badiri 

Motho yo o rwalang maikarabelo a lefelo la kgatlhegelo la 

bojanala o tshwanetse go —  

(a)  tlhama leanothibelo mabapi le kgwebo ya kgatlhegelo; 

(b) tsenya mo tirisong diporotokolo le dikaelo tsa badiri, go akaretsa le 

ditlhatlhobo tsa boitekanelo; 

(c) kopanya dithekenoloji go kgontsha tiriso ya metšhini jaaka botlhoka 

kamano kwa mafelokamong le dituelo, fa go kgonagalang; 

(d) tsenya mo tirisong leano la tshoganyetso la COVID-19 le maroborobo 

a mangwe a a amanang, fa go ka tlhagelela seemo se sešwa; 

(e) katisa badiri go netefatsa tsenyotirisong ya maano a tiro; le 

 

(f) ela tlhoko pholo ya badiri le go ba rotloetsa gore ba latele kgakololo 

ya gajaana ya bothati jwa tsa boitekanelo. 

Maitemogelo a Dikgatlhegelo a a Sireletsegileng 

Motho yo o rwalang maikarabelo a lefelo la kgatlhegelo la bojanala o 
tshwanetse go— 

(a) tsenya mo tirisong ditsamaiso tse di tsepamisitsweng mo kgelelong ya 

leswe, polao ya ditwatsi le phepafatso e e tseneletseng; 



This gazette is also available free online at www.gpwonline.co.za

264  No. 45568 GOVERNMENT GAZETTE, 3 DEcEMbER 2021

12. 

(b) fokotsa bokgoni jwa go tshola jwa mafelo go selekanyo se se maleba 

go letla sekgala sa go se atumalane; 

(c) tsenya mo tirisong ditsamaiso tsa badirisi go fokotsa kamano ka 

namana, jaaka go letla nako e e okeditsweng gore bajanala ba tsene 

mo mafelong a dikgatlhegelo le go oketsa palo ya ditiragatso; le  

(d) tlamela ka kaelo e e tshwanang e le esi mabapi le mafelo a 

dikgatlhegelo a a rileng. 

 

Go Aga Botshepegi le Boikanyego Gape 

A Motho yo o rwalang maikarabelo a lefelo la dikgatlhegelo la bojanala o 
tshwanetse go — 

(a) buisana ka botlalo le badirisi mabapi le diporotokolo tsa bophepha tse 
dišwa; 

(b) tlhaeletsana ka ga dikaelo tsa boitekanelo le bajanala pele ga 
mosepele o o tla tsewang, le fa go kgonega, fa ba goroga kwa lefelong 
la kgatlhegelo; le 

(c) netefatsa gore mafelo a tlhoma kwa go ka bonwang ditirelo tsa kalafi, 
fa go kgonega, le go netefatsa gore badiri ba ka samagana le dikgetse 
tsa COVID-19 le maroborobo a mangwe a a amanang. 

8.  DITLWAELO LE MAEMO TSA MAFELO A MEDIRO, MANYALO, DIPONTSHO, 
DIKOPANO LE DIKOKOANO 

Boipaakanyetso Tiro le Nonofo ya Badiri 

Motho yo o rwalang maikarabelo a lefelo la modiro, kopano kgotsa kokoano 
o tshwanetse go — 

(a) dira leanothibelo segolobogolo mabapi le thibelo ya tshwaetso, go 
phephafatsa le polao ya ditwatsi; 

(b) tsenya mo tirisong dikaelo tse di mabapi le tshireletsego le 
boitekanelo jwa badiri go akaretsa le ditlhatlhobo tsa boitekanelo le 
go tsenya mo tirisong pholisi ya go dula kwa malapeng mo lebakeng 

la fa leloko lefe la badiri le bontsha matshwao a  COVID-19 le 
maroborobo a mangwe a a amanang; 

(c) neelana ka tshedimosetso mabapi le dikaelo tsa sekgala sa go se 
atumalane malebana le mela le go dira matshwao a a bonagalang mo 
boalong, fa go kgonega; 

(d) netefatsa tlamelo ya diPPE go badiri jaaka dimaseke tsa sefatlhego le 
ditlelafo, go ya ka tsela e e ikaegileng mo dikotsing; 

(e) katisa badiri gore ba kgone go diragatsa maano a tshireletsego; le 

(f) akanya ka tiriso ya thekenoloji ya sedijithale jaaka ditaletso tsa 
sedijithale. 

Maitemogelo a a sireletsegileng 

Motho yo o rwalang maikarabelo a lefelo la mediro, kopano kgotsa kokoano 
o tshwanetse go — 

(a) tsenya mo tirisong kgelelo ya leswe e e tokafaditsweng, polao ya 
ditwatsi, le go phephafatsa ka tsenelelo; 

(b) tsenya mo tirisong ditsela tsa sekgala sa go se atumalane mabapi le 
peo ya ditulo, diobo, diaele le bogolo jwa dikokoano go latela dikaelo 
tsa puso; 

(c) fokotsa bokgoni jwa go tshola jwa mafelo go selekanyo se se maleba 
go kgontsha sekgala sa go se atumalane le jaaka go tlhokega go ya ka 
melawanataolo ya selegae; 

(d) tsenya mo tirisong ditsamaiso tsa badirisi go akaretsa le 
tshedimosetso ya botsayakarolo, go netefatsa sekgala sa go se 
atumalane; le 

(e) tsenya mo tirisong ditsela tsa go netefatsa tshireletsego ya dijo le 
bophepha. 

Go aga boikanyego 

Motho yo o rwalang maikarabelo a lefelo la modiro, kopano kgotsa kokoano 
o tshwanetse go— 

(a) neelana ka tshedimosetso e e tlhamaletseng ya diporotokolo tsa 
tshireletsego le dikaelo go batho ba ba tsenelang khonferense kgotsa 
kopano ka mokgwa wa sedijithale le kwa lefelong; 

(b) tsenya mo tirisong matshwao a a bonagalang go naya batsayakarolo 
tshedimosetso ka ga ditsela tsa tshireletsego tse di tshwanetseng go 
latelwa, go ralala mafelo otlhe; 

(c) akanya ka go tlhoma lefelo la tirelo ya kalafi le go netefatsa gore badiri 
ba ka kgona go samagana le dikgetse tsa COVID-19 le maroborobo a 
mangwe a a amanang; le 

(d) tsweletsa tiriso ya mananetiriswa a go sala morago motho yo go 
amanweng naye, fa go tlhokega, le go letlwa ke molao. 

9. DITLWAELO LE MAEMO MABAPI LE DIKHIRO TSA PAKAKHUTSHWANE 

Boipaakanyo jwa badiri le beng-gae  

Motho yo o rwalang maikarabelo a setlhongwa sa khiro ya pakakhutswane 
o tshwanetse go — 

(a) katisa mong-gae le badiri ka ga diporotokolo tsa boitekanelo le 
tshireletsego, go latela dikaelo tsa boitekanelo tsa gajaana tsa selegae 
le tsa boditšhabatšhaba; 

(b) tlhalosetsa badiri le mong-gae ka ga go phephafatsa, taolo ya 
tshwaetso le ditsamaiso tsa polao ya twatsi mabapi le ditsela tsa 
tshireletsego, go akaretsa le phephafatso ka sebolayatwatsi le go 
tlhapa diatla kgapetsakgapetsa; 

(c) rotloetsa gore go diriswe ditsela tsa go duela seileketeroniki kwa 
mafelong a go inetefaletsa leeto mabapi le go goroga le go tswa, fa go 
kgonega; le 

(d) tlhama leanotiro le le tlhalosang tsamaiso ya go samagana le dikgetse 

tsa COVID-19 le maroborobo a mangwe a a amanang. 

Maitemogelo a a Sireletsegileng 

Motho yo o rwalang maikarabelo a setlhongwa sa khiro ya pakakhutshwane 
o tshwanetse go — 

(a) latela ditsela tse di tokafaditsweng tsa go phepafatsa 
kgapetsakgapetsa, go phephafatsa ka tiriso ya sebolayatwatsi le 
polaokokwanatlhoko; 

(b) buisana le bajanala ka diporotokolo tsa boitekanelo le tshireletsego 
pele ga kgorogo; 

(c) tlhalosa melawana e e ka ga sekgala sa go se atumalane, go aparwa 
ga dimaseke tsa sefatlhego le go phepafatsa diatla ka sebolayatwatsi; 
le 

(d) itsise bajanala ka go tlatsa diforomo tsa tlhomamiso ya boitekanelo le 
tshedimosetso e e maleba ya kgolagano, pele ga nako. 

10. DITLWAELO LE MAEMO TSA KWA MAROBALONG 

Boipaakanyo jwa badiri le beng-gae  

Motho yo o rwalang maikarabelo a kwa marobalong o tshwanetse go— 

(a) katisa mong-gae le badiri ka ga diporotokolo tsa boitekanelo le 
tshireletsego, go latela dikaelo tsa boitekanelo tsa gajaana tsa selegae 
le tsa boditšhabatšhaba; 

(b) tlhalosetsa badiri le mong-gae ka ga go phephafatsa, taolo ya 
tshwaetso le ditsamaiso tsa polao ya twatsi mabapi le ditsela tsa 
tshireletsego, go akaretsa le phephafatso ka sebolayatwatsi le go 
tlhapa diatla kgapetsakgapetsa; 

(c) rotloetsa gore go diriswe ditsela tsa go duela seileketeroniki kwa 
mafelong a go inetefaletsa leeto mabapi le go goroga le go tswa, fa go 
kgonega; le 

(d) tlhama leanotiro le le tlhalosang tsamaiso ya go samagana le dikgetse 
tsa COVID-19 le maroborobo a a amanang. 

Maitemogelo a a Sireletsegileng 

Motho yo o rwalang maikarabelo a kwa marobalong o tshwanetse go— 

(a) latela ditsela tse di tokafaditsweng tsa go phepafatsa 
kgapetsakgapetsa, go phephafatsa ka tiriso ya sebolayatwatsi le 
polaokokwanatlhoko; 

(b) buisana le bajanala ka diporotokolo tsa boitekanelo le tshireletsego 
pele ga kgorogo; 

(c) tlhalosa melawana e e ka ga sekgala sa go se atumalane, go aparwa 
ga dimaseke tsa sefatlhego le go phepafatsa diatla ka sebolayatwatsi; 
le 

(d) itsise bajanala ka go tlatsa diforomo tsa tlhomamiso ya boitekanelo le 
tshedimosetso e e maleba ya kgolagano, pele ga nako. 

11. DITLWAELO LE MAEMO MABAPI LE DITIRELO TSA DIJO  

Boipaakanyetso Tiro le Nonofo ya Badiri 

Motho yo o rwalang maikarabelo a ditirelo tsa dijo o tshwanetse go— 

(a) tlhama leanothibelo le le mabapi le kgwebo ya kgatlhegelo; 

(b) tsenya mo tirisong diporotokolo le dikaelo tsa badiri, go akaretsa le 
ditlhatlhobo tsa boitekanelo; 

(c) kopanya dithekenoloji go kgontsha tiriso ya metšhini jaaka botlhoka 
kamano kwa mafelokamong le dituelo, fa go kgonagalang; 

(d) tsenya mo tirisong leano la tshoganyetso la COVID-19 le maroborobo 
a mangwe a a amanang, fa go ka tlhagelela seemo se sešwa; 

(e) katisa badiri go netefatsa tsenyotirisong ya maano a tiro; le 

(f) ela tlhoko pholo ya badiri le go ba rotloetsa gore ba latele kgakololo 
ya gajaana ya bothati jwa tsa boitekanelo. 

Maitemogelo a a sireletsegileng 

Motho yo o rwalang maikarabelo a ditirelo tsa dijo o tshwanetse go— 

(a) tsenya mo tirisong ditsamaiso tse di tsepamisitsweng mo kgelelong 

ya leswe, polao ya ditwatsi le phepafatso e e tseneletseng;  

(b) tsenya mo tirisong ditsela tsa sekgala sa go se atumalane mabapi le 

peo ya ditulo, diobo, diaele le bogolo jwa dikokoano go latela dikaelo 

tsa puso; 

(c) fokotsa bokgoni jwa go tshola jwa mafelo go selekanyo se se maleba 

go letla sekgala sa go se atumalane le jaaka go tlhokega go latela 

melawanatsamaiso ya selegae; 

(d) tsenya mo tirisong ditsamaiso tsa badirisi go akaretsa le 

tshedimosetso ya botsayakarolo, go netefatsa sekgala sa go se 

atumalane; le 

(e) tsenya mo tirisong ditsela tsa go netefatsa tshireletsego le bophepha 

jwa dijo. 

 

12. DITLWAELO LE MAEMO MABAPI LE DITLAMO TSA MAETO 

Boipaakanyetso Tiro 

Motho yo o rwalang maikarabelo a setlamo sa maeto o tshwanetse go— 

(a) tlhama leanotiro le le akaretsang leano la go phepafatsa le polao ya 

twatsi; 

(b) nna le maemo a a tlhokegang a badiri go simolola tiro gape; 

(c) nna le dithekenoloji tse di kopanyang go kgontsha tiriso ya metšhini 

jaaka go duela ntle go amana le ope, fa go kgonega; 

(d) netefatsa kobamelo ya diporotokolo tsa sekgala sa go se atumalane, 

e bile fa go kgonega, go dirisa matshwao a a bonagalang go 

tlhaeletsana le bajanala le badiri; le 

(e) tsenya mo tirisong ditlhatlhobo tsa tshireletsego tsa bajanala le badiri 

ba ba tsenang mo lefelong le go netefatsa gore badiri ba nna kwa gae 

fa ba itemogela matshwao a COVID-19 le maroborobo a mangwe a a 

amanang. 

(f) thapa motlhankedi wa boitekanelo le tshireletsego le go tlhalosa ka 

botlalo ditiro le maikarabelo a gagwe. 

(g) dira foromo ya tlhomamiso ya bongaka le kemo ya mosepele e e 

tsamaelanang le POPI; le 

(h) tlhama ditsamaiso tse di tlhomamisitsweng mabapi le badiri le 

bajanala ba ba nang le matshwao a COVID-19 le maroborobo a 

mangwe a a amanang. 

 

Boipaakanyo 

Motho yo rwalang maikarabelo a setlamo sa maeto o tshwanetse go— 

(a) katisa badiri ka ga COVID-19 le maroborobo a mangwe a a amanang 

go tsamaelana le dikgakololo tsa gajaana tsa boitekanelo go tswa kwa 

bothating jwa tsa boitekanelo le WHO; 

(b) tsenya mo tirisong diporotokolo tsa badiri, khoutu ya maitsholo le 

dikaelo mabapi le ditiro tsa badiri; 

(c) katisa gape badiri ka ga taolo ya tshwaetso, go aparwa ga disireletsi, 

maphelo le go tshola sekgala sa go se atumalane; le 

(d) ela tlhoko ka dinako tsotlhe boitekanelo jwa badiri go netefatsa go 

tsenngwa mo tirisong ga dikaelo ka bothati jwa tsa boitekanelo. 

 

Maitemogelo a a Sireletsegileng 

Motho yo o rwalang maikarabelo a setlamo sa maeto o tshwanetse go— 

(a)       tsenya mo tirisong ditiragatso tse di tokafaditsweng tsa polao ya twatsi 
le phephafatso; 

(b)  tsenya mo tirisong le go buisana ka ga ditsamaiso tsa tshireletsego tsa 
bajanala go akaretsa le sekgala sa go se atumalane; le 

(c) tsenya mo tirisong phephafatso e e tokafaditsweng, polao ya twatsi 
le sekgala sa go se atumalane mabapi le mediro. 

Go Aga Botshepegi le Boikanyego  

Motho yo o rwalang maikarabelo a setlamo sa maeto o tshwanetse go— 

(a) netefatsa gore tlhaeletsano le badirisi ka tiriso ya thekenoloji le ka 
namana ka ga diporotokolo tsa tshireletsego le bophepha e 
tlhamaletse e bile e motlhofo; 

(b) tsenya mo tirisong matshwao a a bonagalang mo lefelong go 
sedimosetsa bajanala ka ga diporotokolo tsa phephafatso le sekgala 
sa go se atumalane; le 

(c) tlamela ka dikaelo tse di tsamaelanang le kgakololo ya bothati jwa 
boitekanelo go bajanala, tse di akaretsang go apara dimaseke tsa 
sefatlhego, bophepha jwa diatla le sekgala sa go se atumalane. 

13. DITLWAELO LE MAEMO MABAPI LE DIKHASINO 

Boipaakanyetso tiro le nonofo ya badiri 

Motho yo o rwalang maikarabelo a khasino o tshwanetse go— 

(a) dira leanothibelo segolobogolo mabapi le thibelo ya tshwaetso, go 
phephafatsa le polao ya ditwatsi; 

(b) tsenya mo tirisong dikaelo tse di mabapi le tshireletsego le 
boitekanelo jwa badiri go akaretsa le ditlhatlhobo tsa boitekanelo le 
go tsenya mo tirisong pholisi ya go dula kwa malapeng mo lebakeng 
la fa leloko lefe la badiri le bontsha matshwao a  COVID-19 le 
maroborobo a mangwe a a amanang; 

(c) neelana ka tshedimosetso mabapi le dikaelo tsa sekgala sa go se 
atumalane malebana le mela le go dira matshwao a a bonagalang mo 
boalong, fa go kgonega; 

(d) netefatsa tlamelo ya diPPE go badiri jaaka dimaseke tsa sefatlhego le 
ditlelafo, go ya ka tsela e e ikaegileng mo dikotsing; 

(e) katisa badiri gore ba kgone go diragatsa maano a tshireletsego; le 

(f) akanya ka tiriso ya thekenoloji ya sedijithale jaaka ditaletso tsa 
sedijithale. 

Maitemogelo a a sireletsegileng 

Motho yo o rwalang maikarabelo a khasino o tshwanetse go— 

(a) tsenya mo tirisong kgelelo ya leswe e e tokafaditsweng, polao ya 
ditwatsi, le go phephafatsa ka tsenelelo; 

(b) tsenya mo tirisong ditsela tsa sekgala sa go se atumalane mabapi le 
peo ya ditulo, diobo, diaele le bogolo jwa dikokoano go latela dikaelo 
tsa puso; 

(c) fokotsa bokgoni jwa go tshola jwa mafelo go selekanyo se se maleba 
go kgontsha sekgala sa go se atumalane le jaaka go tlhokega go ya ka 
melawanataolo ya selegae; 

(d) tsenya mo tirisong ditsamaiso tsa badirisi go akaretsa le 
tshedimosetso ya botsayakarolo, go netefatsa sekgala sa go se 
atumalane. 

Go aga boikanyego 

Motho yo o rwalang maikarabelo a khasino o tshwanetse go— 

(a) neelana ka tshedimosetso e e tlhamaletseng ya diporotokolo tsa 
tshireletsego le dikaelo go batho ba ba tsenelang khonferense kgotsa 
kopano ka mokgwa wa sedijithale le kwa lefelong; 

(b) tsenya mo tirisong matshwao a a bonagalang go naya batsayakarolo 
tshedimosetso ka ga ditsela tsa tshireletsego tse di tshwanetseng go 
latelwa, go ralala mafelo otlhe; 

(c) consider akanya ka go tlhoma lefelo la tirelo ya kalafi le go netefatsa 
gore badiri ba ka kgona go samagana le dikgetse tsa COVID-19 le 
maroborobo a a amanang; le 

(d) tsweletsa tiriso ya mananetiriswa a go sala morago motho yo go 
amanweng naye, fa go tlhokega, le go letlwa ke molao. 

14. MABENKELE A A REKISANG DILO TSE DI SA TLWAELEGANG 

Boipaakanyetso Tiro le Nonofo ya Badiri  

Motho yo o rwalang maikarabelo a lebenkele le le rekisang dilo tse di sa 
tlwaelegang o tshwanetse go— 

(a) tsenya mo tirisong diporotokolo le dikaelo tsa badiri, go akaretsa le 
ditlhatlhobo tsa boitekanelo; 

(b) kopanya dithekenoloji go kgontsha tiriso ya metšhini jaaka botlhoka 
kamano kwa mafelokamong le dituelo, fa go kgonega; 

(c) tsenya mo tirisong leano la tshoganyetso la COVID-19 le maroborobo 
a a amanang, fa go ka tlhagelela seemo se sešwa; 

(d) katisa badiri go netefatsa tsenyotirisong ya maano a tiro; le 

(e) ela tlhoko pholo ya badiri le go ba rotloetsa gore ba latele kgakololo 
ya gajaana ya bothati jwa tsa boitekanelo. 

Maitemogelo a Dikgatlhegelo a a Sireletsegileng 

Motho yo o rwalang maikarabelo a lebenkele le le rekisang dilo tse di sa 
tlwaelegang o tshwanetse go— 

(a) tsenya mo tirisong ditsamaiso tse di tsepamisitsweng mo kgelelong 
ya leswe, polao ya ditwatsi le phepafatso e e tseneletseng;  

(b) fokotsa bokgoni jwa go tshola jwa lebenkele le le rekisang dilo tse di sa 
tlwaelegang go selekanyo se se siametseng sekgala sa go se atumalane; le 

(c) tsenya mo tirisong ditsamaiso tsa badirisi go fokotsa kamano ka 
namana, jaaka go letla nako e e okeditsweng gore bareki ba tsene mo 
lebenkeleng le le rekisang dilo tse di sa tlwaelegang. 

Go Aga Botshepegi le Boikanyego Gape 

Motho yo o rwalang maikarabelo a lebenkele le le rekisang dilo tse di sa 
tlwaelegang o tshwanetse go— 

(a) buisana ka botlalo le badirisi mabapi le diporotokolo tsa bophepha 

tse dišwa; le 

(b) tlhaeletsana ka ga dikaelo tsa boitekanelo le bajanala pele ga 

mosepele o o tla tsewang, le fa go kgonega, fa ba goroga kwa 

lebenkeleng le le rekisang dilo tse di sa tlwaelegang. 

 


